DIE ART

hiehr, Alsou miehr hamm, mier hamm ja nischd
andres, na. Miehr gonn nischd andres. Miehr missn
dass eihnfach machn, unn wende jeds sahchsd,
schreihb mah! & Briehf odor sohwas, das gehd ain-
fach nisch, heje, weil... Miehr hamm dswahr @ hohn,
wiehs vohrhins schohn gesahchd wurrde, Figjuh
awor...

ME: Was isn eischndlisch dass da fiehr ne Diehbe?
Ma: Deer dah! Dass iss doohr Mahnadschor uns-
ror Grubbe, deer heRd Lahrs Winsche. Dehr
bedreid uns hiehr so unn machd sei Ding. Isch
meene, manschmahl wird der & biss| greesnwahn-
sinnsch, ahbor im Grohsn un Gandsn haldn miehr
dass schohn in Grendsn, heje.

ME: lehr genndn alsou immor noch dsuriggfeihfn.
Ma: Naja. Nuh glahr. Isch meene, dhr fahrd dswar
jeds dreih ohdor fiehr verrschiehdne Audohs, un
miehr hamm immor noch geens, nu. Weesd ja,
wiehs iss. Denng an Schoh Gogger!

ME: Isses nisch a biss| brohblemadsch, ooch
nochn Breissn als Mahnadscher dsu hamm?
Ma: Souhlange dehr dsum Eff Dseh Saggsn
hald, machsch miehr da geene Sohrschn, Nuu isses
ja nuh ooch soh gegommn, weihl alles andersch
gewordn is.

ME: Da hadssch gehwissrmahsen dwas vorandord.
Ma: Siss alles andors gewordn unn duh gannsd,
duh gannsd jah nisch meehr dsurigg.

ME: Isch sihe gehrade, das da eier breisscher
Drommlor dsuuh uns annen Disch gehgommn
iss.

Ma: Deehrgann abor baweisn, dasserschohn viehl
gehlernd hadd. Sahche ma & Sads!

Sch: Off Leebdssch soll’sch was sahchn. Dor
Magarios had mir Underricht gegeben drin
un & bissl habschs gelernd. A bissl.

Ma: D4 drsdn errfolsche hiehr! ... unn isch muss
ooch nohch was andres sahchn, hiehr, isch
meehne, miehr sahchn immor, miehr sinn
Saggsn...

ME: Aahbohr meih liehbor Scharrlieh!!!
Ma:...ahbor, in Wahrheed sinn miehr jah Leibds-
schor. Das is 4 was nohch Rangheeheres als
nur Saggse. Wiehr hamm ooch a sohwas, wie
Bshrlien eehm, hiehr ne Inslfungdsschjohn
hadde, had Leibdssch eehm ooch, ne
Inslfungdsschjohn, heej. Souh. Scheen dreggsch.
Angehneehm. Heej.

ME: Dah filld miehr ooch noch was eihn, heje,
wieh fiehld mor sisch denn soouh als Saggse in

'Bahrlihn, wenn mer noch geehne fuffdssch Meh-

dor ausm Haus gegang is, unn an dor Wand
schouhn sou & Schbruch leehsn muss:
Sagesnvorrboohd in Bahrlihn! Fiehld mer
sisch da dissgrimminiehrd?

Ma: Dass dangiehrd misch gahrmisch meehr. Das
beweesd nuhr dd Mindorwerdschgeihd des Schbri-
cheglobbfors. Hoh. Aah,

ME: Wiehld das off? Isch meehne, duhd das weeh.
Dsiehd das, dserrd das soe im Herdsn?

Ma: Im erschdn Mohmend, da schdichds im
Herdse.

ME: Das habsch miehr nahmlisch schohn
gedachd.

Ma: Ahbor miehr sinn ja grundgemiedlich, heje.
Miehr hamm ja noch nieh was Beeses gemachd
heje. Noch nifieh inn unsorm Lahm.

ME: lehr habbd ja eischndlisch immor nuhr Guh-
des gewolld.

Ma: Miehr hamm immor Guhdes gewolld. Das
wolln miehr midd unsrohr Musigg. Unsohr
Immidsch iss ja dahrmahsn bohsiehdief, hej.
Wenn miehr geehne Saggsn wihrn, wahrn
miehr beihm Baggwahn, heje.

ME: Ahbor volle, ha!

Mas: S'gibbd jah nuhr die dsweeh Sachn, dieh
dsweeh  Relligschohnen: ~ Saggsn  unn
Baggwahn. Alles andre sinn Randerscheihnungn.
Ch: Hallouh Schungs!

ME: Dah gommd grahde eier Bandliehdorvom
Schiffn dsurigg midd nor Aggdngisde.

Ma: Was hasdn dah fiirme Gisde. Da hasde da
Gneehde drinne, hdh?

Ch: $Moohs. Hah. Oohne Moohs nischd loohs.
Hah.

Ma: Miehr machns jah nuhr noch fier Gelld, heej.
ME: lehr seihd alsouh gorrumbierbar.

Ma: Miehr sinn douhdahl gorrumbierbar! Miehr
hamm geehn Gawissn, heje. Holsde miehr mah was
dsum fressn.

L.W. (Manager und Berliner): Es gibt nichts
zum Essen.

Ma: Isch hab hiehr noch nischd dsum fressn
gegriegd, heje.

ME: Mohr will de Saggsn hiehr im Feindeslannd
sohdsuhsahchn aushungorn!

Ma: Bass off! Dieh benidsn uns nuhr, um iehr
Haus volldsugrieschn. Das iss alles. Dann lassn se
uns hangn. Ahbor dohdahl in dor Luffd. $'gibd weh-
dor ne Gahge noch irschnd & was dsum fressn.
Mohr grischd hiehr ainfach nischd dswischn da
Dsahne. Dor Mahchn gnurrd. Unn duh missd diehr
alles fier Deehmarg goofn.

ME: Das greifd jeds wieh ne Seiche um sich rum,
middm Fier-Dehmahrg-Goohfn. leberall!
Duh grischsd doch nischd meehr fierne Osdmahrg!
Ma: Isch hab alles noch heeme! Da gannsde de
Gebbe ausschneidn un ande Wahnd gleehm, dass
is das Besde, was da damidd noch machn gannsd,
heje. Ahrbeidslaachor! Sooh! Beehrgwerg!
Bargwdrg!!

Ch: Meih Golleehsche is 4 bissl raddigahl!

Ma: Bargwarsch! Nuhr Bargwérsch!

Ch: Ischsahch diehr nuhr eens. Richds ohder lings
is scheissehgahl, mich solldn sa ande Rehgiehrung
lassn. Mich!! Dehn wirdschs schohn dseichn,
ohdor was!

Ma: Dehn wiirdsde eehn blahsn, hee du!

Ch: Ahborn Marsch!!!

Ma: N'Marsch. Nuglahr!Glahr... Alsouh, woohin
das fiehrn soll hiehr, wenn miehr nisch geheerd
wahm, dann geehd alles undor. Jahaah, da iss
Deudschlannd vorlohrn, da iss da Weld vorlohrn,

ME: Eischndlisch woldmor jah iebers Briehwahde
rehdn.




